КОМИ РЕСПУБЛИКАСА ТУЙ АГЕНТСТВО ЙЫЛЫСЬ ПОЛОЖЕНИЕ
Панас

Коми Республикаса туй агентство лоö Коми Республикаса туй овмöсöн веськöдлöм кузя Коми Республикаса олöмö пöртысь уполномочитöм власьт органöн, коді нуöдö Коми Республика мутасын туй овмöс юкöнын государственнöй политика, да аслас компетенцияын вöчö государствосянь веськöдлöм кузя удж.

Агентстволöн полномочиеяс

Агентство олöмö пöртö татшöм полномочиеяс:

сöвмöдö да бурмöдö Коми Республикаса государство киын кутан öтув вöдитчан автомашина туйяс (водзö – автомашина туйяс), туй овмöсöн веськöдлан линейнöй базаяс, кыпöдö транспортно-эксплуатационнöй позянлун да бурмöдö автомашина туйяс Коми Республика социально-экономическöя сöвмöдан планъяс серти;

юклö колана ногöн Коми Республикаса республиканскöй бюджетысь сьöм, мый веськöдöма туй овмöс сьöмöн могмöдöм вылö, да видзöдö сійöс мог серти видзöм бöрся;

юклö колана ногöн субвенцияясöн (субсидияясöн) федеральнöй бюджетысь воöм да туй овмöс сьöмöн могмöдöм вылö веськöдöм сьöм да видзöдö сійöс мог серти видзöм бöрся;
котыртö автомашина туйяс видзöм, дзоньталöм, выльмöдöм да стрöитöм кузя удж да нуöдö та бöрся контроль, а сідзжö государствосянь примитö туй уджъяс;

примитö мераяс, медым автомашина туйяс кузя транспорт ветліс безöпаснöя да дугдывлытöг;

вöчö мукöд удж аслас полномочиеяс серти да Россия Федерацияса законодательство да Коми Республикаса законодательство серти.

